
ҰЙЫМНЫҢ ҚАРЖЫЛЫҚ ЖАҒДАЙЫН ТАЛДАУДЫҢ ОТАНДЫҚ ЖӘНЕ ШЕТЕЛДІК ӘДІСТЕМЕСІ
Кәсіпорынның қаржылық жағдайын әдістемелік талдаудың бірыңғайлылығын қамтамасыз ету мақсатында Қазақстан Республикасының Экономика және бюджеттік жоспарлау Министрлігімен 12 шілдеде 1995 жылы бекітілген кәсіпорынның баланс құрылымын бағалау тәртібі жөнінде ережелері [1], кәсіпорындарды қайта құру бойынша Агенттілікпен 1995 жылы 5 қазанда бекітілген төлем қабілетсіз кәсіпорынның қаржылық жағдайын терең талдау бойынша әдістемелік нұсқаулары [2], Қазақстан Республикасының «Банкроттылық жөнінде» 21.01.1997 ж. Заңы [3], ҚР Министрлер Кабинетінің «Қазақстан Республикасында дәрменсіз мемлекеттік кәсіпорындарды қаржылық-экономикалық сауықтандыру, қайта құру мен жою механизмі жөнінде»  07.09.1994 ж. № 1002 қаулысы қабылданған [4]. Қаржылық саясатты өңдеудің негізгі бағыттарының бірі ретінде кәсіпорынның қаржылық жағдайын талдау әдістемесі ұсынылады. Осы облыста зерттеушілер қатары күн сайын (М. В. Юревич, Н. В. Балихина, А. Ф. Иваненко, А. Синягин, Ю. А. Михайлов, Н. Н. Белоусова и др.) толықтырылып отырады. Ертерек басылып шығарылған әдістемелер толықтырылып және қайта шығарылып (А. Д. Шеремет, Е. В. Негашев, О. В. Ефимова және т.б.) отырады. Бұл, бір жағынан, берілген әдебиетке кең сұраныс жөнінде куә болады. Нарықтық экономикада «қаржылық жағдай» бұл жай сөз тіркесі емес, бұл ұғым потенциалдық серіктерінің сенімділігін, кез келген уақытта өзінің ағымдық қарыздарын төлеу қабілеттілігін, пайданы қуу жолында банкротқа ұшырамауды білдіреді. 


Басқа жағынан алғанда, Ресейдің ғалым экономистері талдау субъектілерінің қажеттілігіне бағытталған. Экономикалық әдебиетте кәсіпорынның қаржылық жағдайын талдау, көрсеткіштер өзгерісін бағалау, баланс құрылымын жақсарту және т.с.с. бойынша мүмкінді шаралар тізімі ұсынылады. Бірақ, молшылық салдары ретінде қаржылық жағдайды бағалау барысында қандай әдістеменің артықтышылықты екендігін таңдау мәселесі тұр. 

Кәсіпорындарды қайта құру бойынша Агенттілікпен 1995 жылы 5 қазанда бекітілген «Төлем қабілетсіз кәсіпорынның қаржылық жағдайын терең талдау бойынша әдістемелік нұсқаулары»  кәсіпорынның банкрот болу ықтималдығын бағалау және болжамдау үшін арналған [4]. 

А.Д.Шеремета,        Е.В.Негашева,       В.В.Ковалева,      О.В.Ефи​мовой,
Г.В.Савицкой, Л.Т.Гиляровской, Н.Н.Селезневой  және т.б. жұмыстарында мазмұндалған  кәсіпорынның қаржылық жағдайын талдау әдістемесі, ең алдымен, қаржылық есептіліктің ішкі пайдаланушылары үшін тағайындалған. Кәсіпорынның бухгалтерлік қызмет жұмыскерлері, менеджерлері, қаржылық директорлары, аудиторлары толық көлемде кәсіпорынның қаржылық жағдайына талдау кез келген таңдалған әдістеме бойынша жүргізіледі. Бірақ, әдістемені таңдау  барысында  тәжірибе  көрсеткендей,  нәтижелердің  қарама-қайшы болуы мүмкін екендігін ескеру керек.

Жарияланатын есептілік нысандары бойынша кәсіпорынның қаржылық жағдайын талдаушы субъектілер құрал ретінде талдау әдістемелердің бірін пайдалануы мүмкін. Қарастырылған әдістемелердің жекелеген бағыттары ретінде кәсіпорынның несие қабілеттілігін, дәрменсіздігін (банкрот болуын), инвестициялық қызметін бағалау саналады. Кемшілік ретінде сыртқы есептілік деректері бойынша кәсіпорынның қаржылық жағдайын сипаттамасы үшін пайдалануы мүмкін қандай да бір көрсеткіштерді және бүкіл әдістемені таңдау қажеттілігін айта кеткен жөн.  Бұл уақыт шығындарын кәсіпорынның қаржылық жағдайын жалпылама бағалау (мысалы, шикізат, материалдар, қызметтердің потенциалдық жабдықтаушының қаржылық жағдайын талдау) жеткілікті болған кезде талап етіледі.  

Жүргізілген зерттеулер нәтижесінде келесі қорытындылар жасалынды:

· қаржылық жағдайдың көрсеткіштерінің жалпы қабылданған жүйесі жоқ;

· көрсеткіштерді жалпылама (экспресс бағалау мүмкіндігін береді) және жеке (қаржылық жағдайды бөлшектеп бағалау мүмкіндігі) деп бөлінбеген;

· көптеген әдістемелерде төлем қабілеттілік пен өтімділікті талдауды анық бөлуі ұсынылмаған;

· төлем қабілеттілікті талдаудың үш қадамы бар: біріншісі өтімділік көрсеткіштері негізінде төлем қабілеттілікті талдауды жорамалдайды, ал екіншісі ( қаржылық тұрақтылық көрсеткіштері негізінде, үшінші жағдайда төлем қабілеттілік тіпті талданбайды; мұнда жекелеген авторлар төлем қабілеттілікті бағалау үшін өтімділік пен қаржылық тұрақтылық көрсеткіштері қатарында болмайтын көрсеткіштері есептеледі;

· қаржылық жағдай көрсеткіштерін салыстыру динамикада жүргізу ұсынылады, оның нормативтері кәсіпорынның салалық және жеке ерекшеліктерін ескермей көрсеткіштердің шектеулі саны үшін ұсынылады, нормативтерді есептеу формулалары бірлі-жарым;

· әр түрлі әдістемелерде қаржылық жағдайдың негізгі бағыттарын бағалау үшін ұсынылатын көрсеткіштер саны айрықшаланады (талдау барысында  көрсеткіштердің сапалық мазмұны маңызды, қаржылық жағдайдың деңгейі мен динамикасын ашу қабілеті, мүлде есептелінген коэффициенттер саны емес).

Қаржылық жағдайды талдаудың зерттелген әдістемелері талдау жұмысының ерекшеліктері жөнінде жорамалдау жасауға мүмкіндік береді. Әдістеме ұғымынан ( «бұл зерттеудің арнайы әдістері мен тәсілдерінің жиынтығы» [5] шығады ( бұдан біз кәсіпорынның қаржылық жағдайын зерттеу барысында  пайдаланылатын әр түрлі авторларда бірдей болып келетін негізгі әдістердің жиынтығын анықтадық. Жалпы тәсілдерді іске асыру үшін пайдаланылатын нақты тәселдердің жиынтығына қатысты алғанда, яғни жеке алғанда, әдістемелер кейбір айырмашылықтарға ие. 

Әлемдік тәжірибе көрсеткендей, есеп берудің екі түрі бар: акционерлерді, қалың жұршылықты, банктерді, сондай-ақ сақтандыру ұйымдары мен үкімет органдарын кәсіпорынның жұмыс жағдайы мен онцың қаржылық жағдайы және есепті кезеңдегі шаруашылық қызметінің нәтижесіме,н таныстыру үшін қаржылық газеттер мен бюлетендерге, арнайы анықтамаларды басылып шығарылатын қаржылық есеп беру. Есеп берудің екінші түрі – басқару талдауы, бұл кәсіпорын шығаратын өнімдердің жеке түрлерінің өзіндік құнының нормативтері туралы, сондай-ақ сапасының төмендігіне немесе тауардың мөлшерден тыс шығарылып, өтпей қалуына байланысты мәліметерден тұратын қатаң құпияландырылған, басқа тұлғалар үшін жабық есеп болып табылады.  Ішкі талдау басқару есебі, ал сыртқы талдау қаржылық есеп негізінде жүргізіледі [6].

Қаржылық талдаудың тәжірибесі қаржылық есепті оқудың негізгі ережелерін қалыптастырады. Олардың ішінен алты негізгі әдісті бөліп қарастыруға болады:

1) көлденең талдау;

2) тікелей талдау;

3) трендтік талдау;

4) салыстырмалы талдау;

5) факторлық талдау;

6) қаржылық коэффициенттер әдісі.

Көлденең (уақытша) талдау – есеп берудің әрбір позициясын өткен кезеңімен салыстыру. Ол өткен кезеңдегімен салыстырғандағы бухгалтерлік есептің түрлі баптарының абсолюттік және салыстырмалы ауытқуларын анықтауға мүмкіндік береді.

Тікелей (құрылымдық) талдау - әрбір есеп позициясының жалпы нәтижеге тигізетін әсерін айқындай отырып, қорытынды қаржылық көрсеткіштердің құрылымын анықтау. Ол жалпы баланс немесе оның бөлімдері бойынша қорытынды көрсеткіштегі жеке баптардың үлес салмағын анықтауға мүмкіндік береді.

Трендтік талдау  барлық көрсеткіштер 100% деп алынатын базистік жыл деңгейінен, бірқатар жылдар көрсеткіштерінің салыстырмалы ауытқуын есептеуге негізделеді. Басқаша айтқанда, трендтік талдау әрбір есеп позициясын бір қатар өткен кезеңдермен салыстыруды және трендті, яғни жеке кезеңдердің дербес ерекшеліктері мен кездейсоқ әсерлерінен тазартылған көрсеткіш динамикасының негізгі тенденциясын анықтауды көрсетеді.

Коэффициенттер салыстырмалы шамалар болып табылады, оларды есептеу кезінде шамалардың біреуін бірлік ретінде алып, ал екіншісін бірлікке қатынасы ретінде көрсетеді. Қаржылық коэффициенттерді есептеу баланстың жеке баптарының арасында болатын өзара байланыстарға негізделген. Олар кәсіпорынның қаржылық жағдайын кезекті факторлық талдау үшін алғашқы база болып табылады және де олар талдау нәтижесінде талдау жүргізушіге жасырын құбылыстарды ашуға мүмкіндік беретін екі шаманың арасындағы өзара математикалық қатынасты көрсетеді [9, б.57].

Шешімдер қабылдау үшін сәйкес коэффициенттерді талдаудың пайдалылығы оларды дұрыс түсіндіруге байланысты болады. Бұл – қатынастарды талдаудың ең қиын аспектісі, себебі ол осы қатынастардың қалыптасуының ішкі және сыртқы факторларын білуді талап етеді, мысалы, саладағы жалпы экономикалық жағдайлар, кәсіпорын басшылығының саясаты және басқалар. Қатынасты талдау болашаққа бейімделуі тиіс. Әлдеқайда кең таралған және зерттелген көрсеткіштерге мыналар жатады: өтімділік, қаржылық тұрақтылық, табыстылық және іскерлік белсенділік.

Салыстырмалы (кеңістіктік) талдау – бұл фирмалардың, еншілес фирмалардың, бөлімшелердің және цехтардың жекелеген көрсеткіштері бойынша есебінің құрама көрсеткіштерін шаруашылық ішіндегі талдау, сондай-ақ берілген фирманың көрсеткіштерін орташа салалық және орташа жалпы экономикалық мәліметтері бар бәсекелес фирмалардың көрсеткіштерімен салыстырғандағы шаруашылық аралық талдау болып табылады.

Факторлық талдау – бұл жекелеген факторлардың (себептердің) қорытынды көрсеткішке тигізетін әсерін зерттеудің детерминдік (анықтау) немесе реттелмеген тәсілдері көмегімен талдау. Сонымен қатар факторлық талдау қорытынды көрсеткіштерді оның құрамдас бөліктеріне жіктегенде – тура, ал оның жеке элементтерін жалпы қорытынды көрсеткішке біріктіргенде ол – кері (синтез) болуы мүмкін.

Жоғарыда көрсетілген әдістермен қатар, қаржылық жағдайды талдауда экономикалық (элиминирлеу, баланстық үйлесу және тағы басқа), сондай-ақ экономикалық және математикалық статистиканың (топтау, орташа және салыстырмалы шама, графиктік және индекстік әдістер, корреляция, регрессия және тағы басқа) дәстүрлі тәсілдері қолданылады. 

Кәсiпорынның қаржылық жағдайын талдау  алға қойылған мақсаттарға, талдаудың ақпараттық, әдістемелік,  кадрлық және техникалық  қамтамасыз етілуі  мен  мерзімдік шектеулерге байланысты 2 кезеңнен тұрады:

· қаржылық есептi экспресс-талдау

· қаржылық жағдайды терең талдау


Қаржылық жағдайды экспресс-талдаудың мақсаты -шаруашылық субъектiсiнiң қаржылық жағдайы мен даму динамикасына қарапайым, әрi көрнекi түрде баға беру.

Экспресс-талдау 3 сатыны қамтиды:

1. Дайындық  кезеңі.  Бұл  кезеңнің  мақсаты  –  қаржылық  есеп  беруді талдаудың мақсатқа сәйкестілігі туралы шешім қабылдау және қаржылық есептің талаптарға сәйкес жасалынғандығына  көз жеткізу. Ол үшін қаржылық есепке берілген аудиторлық қорытындымен танысу, есеп беру формаларына техникалық сипатта (есеп формаларының болуы, оларда тиісті реквизиттер мен лауазымды тұлғалардың қолдарының болуы, баланс валютасы мен аралық жиынтықтардың қосындысы, т.б.) тексеру жүргізу қажет. 

2. Қаржылық есепке алдын –ала шолу жасау. Бұл кезеңнің мақсаты – қаржылық есепке түсіндірме хатпен танысу. Ережеге сәйкес, түсіндірме хатта кәсіпорынның есеп саясаты ашып көрсетіледі. Сонымен бірге субъектінің қаржы-шаруашылық қызметінің нәтижелері, оған әсер еткен негізгі факторлар, табысты бөлу бойынша шешімдер,  болашақта жүзеге асырылатын экономикалық шаралар, сондай-ақ қаржылық есеп мәліметтерін пайдаланушыларды қызықтыратын басқа да ақпараттар көрініс табады.  Оған қоса талдаушы кәсіпорынның салалық ерекшелігімен, нарықтағы жағдайы туралы басқа да қосымша мәліметтермен танысуы керек.

3. Қаржылық есеп көрсеткіштерін экономикалық оқу және оны талдау. Бұл кезеңнің мақсаты – кәсіпорынның қаржылық жағдайы мен оның қаржылық-шаруашылық қызметіне жалпылама баға беру. Бұл кезеңде кәсіпорынның қызметінің нәтижесіне әсер еткен объективті, әсіресе, субъективті факторлардың әсеріне ерекше көңіл бөлу қажет. Себебі кей жағдайларда өндірістен шеккен зиян кәсіпорын қызметінен тәуелсіз сыртқы, объективті факторлар есебінен болуы мүмкін. Сонымен бірге қаржылық-шаруашылық қызметінің нәтижесіне тек ағымдағы кезеңдегі мәліметтер негізінде ғана емес, динамикада, өткен кезеңдер нәтижесімен немесе басқа кәсіпорындардың көрсеткіштерімен  салыстырмалы баға берілуі керек [7]. 

Экспресс-талдаудың негiзгi элементi - бухгалтерлiк баланспен жұмыс iстей алу. Балансты оқу келесiлердi қамтиды:

· зерттелiп отырған кезеңдегi баланс валютасының өзгерiсiн бағалау;
· баланс валютасының өсу қарқынын өндiрiс, сату көлемi, табыс сомасының өзгеру қарқындарымен салыстыру;
· баланстың жеке бөлiмдерi, топтары мен баптары арасындағы байланысты оқу;
· баланстың жеке бөлiмдерi мен жеке баптардың өзгеру сипатын талдау.
Балансты оқу баланс валютасының өзгерiсiн анықтаудан басталады.  Баланс валютасының өсуi субъектiнiң өндiрiстiк мүмкiншiлiгiнiң  өсуiн көрсетедi және оң бағаланады. Сонымен бiрге экспресс-талдау жеке баптардың өзгерiсiн оқуды талап етедi. Баланс активiнде ақша қаржыларының, қаржылық салымдардың, негiзгi қорлар құнының өсуi оң бағаланса, пассивте 1-бөлiмнiң, әсiресе, бөлiнбеген табыс бабының сомасының өсуi оң бағаланады.

Егер кәсiпорын қалыпты жұмыс iстесе, онда баланста келесiдей қатынастар сақталуы тиiс:
1. Активтiң  1-бөлiмiнiң  жиынтығы пассивтiң 1- бөлiмiнiң жиынтығынан
аз немесе меншiктi капитал сомасы ұзақ мерзiмдi активтер сомасынан көп болуы тиiс. Бұл байланыстың экономикалық мазмұны келесiдей: егер кәсiпорын қалыпты жұмыс iстесе, онда оның меншiктi капиталы  толығымен ұзақ мерзiмдi активтерге ғана емес,  бiр бөлiгi меншiктi айналыс қаражаттарына жұмсалуы тиiс. 

2. Ағымдық активтер сомасы ағымдық мiндеттемелер сомасынан көпболуы  тиiс. Бұл теңсiздiк бiрiншi теңсiздiкпен байланысты. Яғни, егер кәсiпорын қалыпты жұмыс iстесе, онда оның айналыс қаражаттарының бiр бөлiгi меншiктi капитал есебiнен қаржыландырылуы тиiс. Басқаша айтсақ, кәсіпорын ағымдық міндеттемелерін бірден толықтай өтеген жағдайдың өзінде, оның айналысында меншікті айналыс қаражаты қалуы керек. 

Кәсіпорындардың қаржылық жағдайын талдау жөнінде жоғарыда аталғандар нарықтық экономикасы дамыған елдерде апробацияланған және реттелген  талдаудың өзінің маңыздылығын еш төмендетпейді. Керісінше, оның құндылығы осы сәттерді ескеру барысында ішкі және сыртқы пайдаланушылар үшін өлшемсіз артады, қаржылық жағдайды талдауды қаржылық менеджменттің ажырамайтын элементі болып қана қала бермейтін, сол сияқты қабылданатын басқару шешімдерін негізделуін әжептәуір жақсартуға мүмкіндік береді.  

Қорыта келе, қаржылық жағдайды талдаудың жаппай пайдалануы ол басқаруда пайдалану үшін жеткілікті қарапайым болған кезде, арнайы білімді керек етпейтін кезде, анық және түсінікті қорытындыларды мазмұндаса, ақпараттың қол жетімді көздеріне негізделсе және нәтижелер сапасы мен оларды алу шығындарының оңтайлы үйлесуін қамтамасыз етсе мүмкін болады

